
1. Вовед 
Апликацијата Ready4School Digital Assessment е мобилна 

алатка наменета за помош на воспитувачите и негувателите 

кои работат со деца со нарушување од спектарот на 

аутизмот (НСА). Таа овозможува структуриран начин за 

проценка на подготвеноста за училиште, следење на 

напредокот на учениците и приспособување на 

едукативните активности според индивидуалните потреби. 

Дополнително, апликацијата им овозможува на 

корисниците пристап до Алатката за проценка на училишна 

подготвеност (прирачник) и Едукативниот пакет за 

училишна подготвеност преку вградени линкови. 

Корисниците можат бесплатно да ја преземат апликацијата 

на нивните мобилни уреди од Google Play Store (Android) и 

Apple App Store (iOS). 

 

2. Избор на јазик 
Корисниците можат да го изберат посакуваниот јазик при 

првото отворање на апликацијата. Оваа поставка може да се 

прилагоди во секој момент за време на процесот на проценка, 

со цел поедноставно и попријатно корисничко искуство. 

 

 

 

 

 

https://play.google.com/store/apps/details?id=com.innovationhive.ready4school


3. Најава и регистрација 

 

Корисниците можат или да се најават со својата постоечка сметка или да се 

регистрираат како нови корисници. Процесот на регистрација вклучува внесување 

на е-пошта, поставување лозинка и потврда на сметката преку е-пошта. Лозинката 

мора да содржи најмалку 8 знаци, вклучувајќи најмалку една голема буква, најмалку 

една мала буква, најмалку еден број и најмалку еден специјален знак (!, @, #, $, %, 

^, &, *). Покрај тоа, корисниците мора да се согласат со условите за користење за да 

можат да создадат сметка. 

 
 

 

 



4. Обнова на сметка и потврда на е-пошта 

 

Ако корисниците ја заборават својата лозинка, можат да ја ресетираат користејќи ја 

опцијата „Заборавена лозинка“. Потврдата преку е-пошта ја обезбедува 

безбедноста на сметката и овозможува целосен пристап до функционалностите на 

апликацијата. 

 

 

   



5. Поставки 

 

Секцијата Поставки им овозможува на корисниците да ги прилагодат 

преференциите на апликацијата, вклучувајќи избор на јазик, детали за корисничкиот 

профил и други опции. 



6. Контролна табла 

 

Контролната табла претставува почетен екран по најавувањето. Корисниците 

можат да прегледуваат постоечки профили на ученици, да создаваат нови профили 

(со клик на иконата “+”),да пристапуваат до области за проценка и да го следат 

напредокот во различни развојни категории.  

 

 

 

 

  



7. Креирање профили на ученици  
 Наставниците и негувателите можат да создадат 

профили за секое дете со внесување на основни 

информации, како што се целосно име и година на 

раѓање. Исто така, можат да прикачат (со клик на 

иконата “+”) до 20 линкови до релевантни 

надворешни документи и да ги отстранат во секое 

време (со клик на иконата „корпа“). Оваа 

персонализација овозможува подобро 

приспособување на проценките и интервенциите 

според потребите на секое дете. 

 

 

 

 

 

 

 

 

 

 

 



8. Внесување и анализа на податоци  

 

 

Корисниците можат да ја проценат подготвеноста за училиште избирајќи од 

различните прилагодени области. После секоја проценка, апликацијата нуди 

персонализирани препораки. Ако корисниците имаат потреба од помош, можат да 

кликнат на иконата “?” преку која ќе добијат пристап до Алатката за проценка на 

подготвеност за училиште (прирачник), Упатството за користење и Образовниот 

пакет за подготвеност за училиште. Дополнително, со клик на прикажаното 

“Планови за часови”, корисниците можат да пристапат и да ги прегледаат сите 

негови детали. Бидете внимателни: Доколку, корисниците, се вратат назад за време 

на проценката, целиот напредок ќе биде загубен. 

 

 

 

 

 

 

 

  



9. Профил на ученик и визуелизација на напредок 
Профилот на секој ученик ги содржи резултатите од 

проценката, прикажани преку графици во различни бои 

(вкупно и за секоја област посебно), овозможувајќи им на 

едукаторите да го следат напредокот низ различни 

развојни домени со текот на времето. Дополнително, 

корисниците имаат можност повторно да ја спроведат 

Алатката за проценка за секој ученик. 

Овој екран, исто така, овозможува пристап до 

персонализирани препораки, линкови до надворешни 

документи и белешки, со цел да се поддржат донесените 

одлуки. 

 

 

 

 

 

 

 

 

 

 

 

  

 

 

 



Графиците се прикажуваат само откако ќе се процени барем една област. За да се 

види графикот за вкупен напредок, потребно е да се завршат сите три области. 

 

 

 

 

 

 



10. Секција за белешки  
 Едукаторите можат да документираат забелешки и 

ажурирања во секцијата за белешки во профилот на секој 

ученик (до 2000 знаци), овозможувајќи континуирано 

следење и персонализирана грижа. 


